
MOLIYAVIY HISOBOTNING 
XALQARO STANDARTLARIGA 
MUVOFIQ XARIDORLAR BILAN 
TUZILADIGAN SHARTNOMALAR 
ASOSIDA TUSHUMNI HISOBGA 
OLISHNING AHAMIYATI
Davron Norbekov
Toshkent davlat iqtisodiyot universiteti
“Buxgalteriya hisobi” kafedrasi dotsenti

Annotatsiуa: Korxonalarning moliyaviy hisoboti tashqi foydalanuvchilar uchun eng muhim manba hisoblanadi. Hisobot 
ko‘rsatkichlari dinamikasining o‘zgarishi asosida korxonaning bozor qiymatidagi o‘zgarishlar, to‘lov qobiliyati va kredit 
qobiliyati, rentabellik, moliyaviy barqarorlik va tashkilot rivojlanishining bir qator boshqa mezonlari haqida ma’lumot olsa 
bo‘ladi. 2020-yil 24-fevraldagi PQ-4611-son “Moliyaviy hisobotning xalqaro standartlariga o‘tish bo‘yicha qo‘shimcha cho-
ra-tadbirlari to‘g‘risida”gi Qarorga muvofiq, unda belgilangan tadbirkorlik subyektlarining qaror ijrosini ta’minlash maq-
sadida o‘z hisobotlarini xalqaro standartlarga muvofiq tuzishi, moliyaviy hisobning asosiy elementi bo‘lgan tushumni tan 
olishning mezonlarini amaliyotga tadbiq etishda bir qator savollarni yuzaga keltirdi. Shu bois, mamlakatimizda 15-sonli 
MHXS ning qo‘llanilishi yuzasidan uslubiy tartib qoidalarni ishlab chiqish dolzarb ahamiyat kasb etadi. Ushbu maqolada 
tushumni tavsiflashning xalqaro standartlar va Xarajatlar to‘g‘risidagi Nizomga muvofiq yoritilishi o‘rtasidagi tafovutlar, 
15-sonli MHXSning Xalqaro Kengash tomonidan ishlab chiqilish jarayonidan boshlab amaliyotga tadbiq etilishining ikki xil 
metod asosida o‘tilishi qiyosiy tahlil qilingan.

Kalit so‘zlar: daromadlar, tushumlar, MHXS, tovarlarni sotishdan daromad, odatdagi faoliyatdan olingan asosiy daro-
madlar, boshqa daromadlar, retrospektiv metod, retrospektiv modifikatsiyalangan metod.
Abstraсt: The organization’s financial statements are the most important source of information for external users. Based 
on the change in the dynamics of the report indicators, it is possible to get information about changes in the market value 
of the enterprise, solvency and credit capacity, profitability, financial stability and a number of other criteria of the organi-
zation’s development. In accordance with the decision No. PD-4611 of February 24, 2020 “On additional measures for the 
transition to international standarts of financial reporting”, in order to ensure the implementation of the decision, the busi-
ness entities specified in it must submit their reports its preparation in accordance with international standarts has raised 
a number of questions in the implementation of the criteria for the recognition of income, which is the main element of the 
financial account. Therefore, it is of urgent importance to develop methodological rules for the application of the 15 IFRS 
in our country. This article compares the differences between the description of revenue in accordance with international 
standarts and the Regulation on Expenditures, the transition from the process of development of the 15 IFRS to practice 
by the IASB on the basis of two different methods.

Keу words: income, revenue, IFRS, income from the sale of goods, basic revenue from ordinary activities, other reve-
nues, retrospective method, modified retrospective method.
Аннотация: Финансовая отчетность организации является важнейшим источником для внешних пользователей. 
На основе изменения динамики показателей отчета можно получить информацию об изменении рыночной сто-
имости предприятия, платежеспособности и кредитоспособности, рентабельности, финансовой устойчивости и 
ряда других критериев развития организации. В соответствии с решением № PQ-4611 от 24 февраля 2020 года “О 
дополнительных мерах по переходу на международные стандарты финансовой отчетности”, в целях обеспечения 
реализации решения субъекты хозяйствования, указанные в нем, должны представить свою отчетность. его 
составление в соответствии с международными стандартами вызвало ряд вопросов при реализации критериев 
признания дохода, который является основным элементом финансового счета. Поэтому актуальна разработка 
методических правил применения 15-го МВСС в нашей стране. В данной статье сравнительно анализируются 
различия описания доходов по международным стандартам и Положения о расходах, переход от процесса разра-
ботки 15-го МХХС к внедрению Международного Кенгаша на основе двух разных методов.

Ключевые слова: доходы, поступления, MHXS, доходы от реализации товаров, базовый доход от обычной дея-
тельности, прочие доходы, ретроспективный метод, ретроспективный модифицированный метод.

K I R I S H
Respublikamizda buxgalteriya hisobini dunyo andozalariga olib chiqishda katta ishlarni amalga oshirish 

tashabbusi bilan tuzilgan PQ-4611 son (2020-yil, 24-fevral) “Moliyaviy hisobotning xalqaro standartlariga o‘tish 
bo‘yicha qo‘shimcha chora-tadbirlari to‘g‘risidagi” qarori qabul qilindi. Va ushbu qarorga ko‘ra, quyidagi masa-
lalarga alohida e’tibor berilib, yangi chora-tadbirlar rejasi tuzildi:

■ aksiyadorlik jamiyatlari, tijorat banklari, sug‘urta tashkilotlari, yirik soliq to‘lovchilar toifasiga kiritilgan 
yuridik shaxslar 2021-yilning yanvaridan boshlab MHXS asosida buxgalteriya hisobining yuritilishini 
tashkil etadi va shu yil yakunidan boshlab moliyaviy hisobotni xalqaro standartlar asosida tayyorlashga 
o‘tadi;

■ buxgalterlarni xalqaro sertifikatlash amalga oshiriladi;
■ buxgalteriya hisobi bo‘yicha milliy standartlarni xalqaro standartlarga uyg‘unlashtirish bo‘yicha qator 

vazifalar amalga oshiriladi;
■ moliyaviy hisobotni o‘z ixtiyori bilan xalqaro standartlar asosida topshirgan tadbirkorlik subyektlari milliy 

standartlar asosida tuzilgan hisobotlarni tayyorlab-topshirishdan ozod etiladi va shu kabi boshqalar.
Standartlarni o‘rganish va uni amaliyotga tadbiq qilish esa alohida yondashuv talab etadi. Bizga ma’lum 

bo‘lgan buxgalteriya hisobining obyektlaridan biri bo‘lgan daromad elementi alohida ahamiyatga ega bo‘lib, 
uning hisobini xalqaro standartga moslashtirish boshqa jarayonlarda ham MHXS larga o‘tishda ancha qo‘l 
kelishi mumkin. Asosiy faoliyatdan olingan daromadlar tarkibida tushumlarning hisobini yuritish va tan olish 15 
sonli MHXS da batafsil yoritilgan bo‘lib, bu standart o‘zidan oldingi 11 va 18 sonli BHXS larning qamrovini o‘zida 
mujassam etgan holda ularning qo‘llanilishini bekor qiladi. 15 son MHXS ning talablariga muvofiq hisob-ki-
toblarni tashkil etish, moliyaviy hisobotlarda daromadlar va foyda to‘g‘risida shaffof axborotlarni aks ettirish, 
xalqaro investorlarga ularga tushunarli bo‘lgan vositalarda, ya’ni eng sinalgan va samarali usul hamda uslublar, 
tan olish va baholash mezonlari, xalqaro qoida va prinsiplardan foydalangan holda kompaniyaning daromad-
lari, foydasi va uning taqsimoti hamda foydadagi ulushi to‘g‘risidagi ishonchli, uyg‘un va taqqoslanuvchi moli-
yaviy axborotlarni taqdim etish metodologiyasini joriy etish barcha mamlakatlar, ayniqsa moliyaviy hisobotning 
xalqaro standart (MHXS)larni birinchi marta qo‘llayotgan mamlakatlar uchun o‘ta dolzarb masaladir.

A D A B I Y O T L A R  S H A R H I
Mamlakatimiz olimlarining ishlarida daromadlarni tan olish, baholash, foyda yoki zararlarni aniqlash va 

hisobotda aks ettirishning uslubiy masalalari tadqiq etilgan. Misol uchun, S.N.Tashnazarov1 tomonidan foyda va 
zararlar hamda boshqa to‘plam daromadlar to‘g‘risidagi hisobotning xalqaro standartlarga muvofiq keladigan 
shakli taklif etilgan. 

T A D Q I Q O T  M E T O D O L O G I YA S I
Tadqiqot davomida qiyosiy tahlil, tizimli yondashuv, abstract mantiqiy fikrlash usullaridan foydalanilgan 

holda 15 son MHXS bo‘yicha ilmiy maqolalar tanqidiy o‘rganilgan, milliy standartlar asosida qiyosiy solishtiruv 
asosida jadvallar keltirilgan va ilmiy mushohada qilish natijasida xulosa va takliflar ishlab chiqilgan. 

T A H L I L  V A  N A T I J A L A R  M U H O K A M A S I
Shartnomalar bo‘yicha tushumni tan olishda, MHXS va BHMS o‘rtasidagi daromad tushunchasida farqlarni 

aniqlab olamiz.

1-jadval: MHXS va O‘zbekiston Buxgalteriya standartlarida daromad va uning tarkibiga berilgan ta’riflarning 
solishtirilishi2

MHXS asosida Xarajatlar tarkibi to‘g‘risidagi Nizom asosida
Daromad – bu hisobot davri davomida aktivlarning kelib tushishi 
yoki sifatining yaxshilanishi yoki majburiyatlar miqdorining 
kamayishi ko‘rinishida iqtisodiy nafning ko‘payishi, qaysiki uning 
natijasida tashkilotning xususiy kapitaligi nisbatan talabnoma 
huquqi egalari tomonidan badal kiritish bilan bog‘liq bo‘lmagan 
holda xususiy kapitalning ko‘payishi yuz beradi. Moliyaviy 
hisobning konseptual asosida daromad quyidagicha ajratilgan: 

Xo‘jalik yurituvchi subyektlar tomonidan ularning 
xo‘jalik faoliyatini amalga oshirishi natijasida 
olinadigan daromadlari hisobotga quyidagi asosiy 
bo‘limlar bo‘yicha kiritiladi:

1 Tashnazarov S.N. Moliyaviy hisobotning nazariy va metodologik asoslarini takomillashtirish. Monografiya. – Publisher SIA OmniS-
criptum Publishing. GlobeEdit Publishing house. 2018. 280 p. ISBN-13:978-613-8–24050–1

2 Me’yoriy-huquqiy hujjatlar asosida muallif ishlanmasi

I.Tushumlar va 
II.Asosiy bo‘lmagan boshqa daromadlarga

I.Sotishdan olingan sof tushum
II.Asosiy faoliyatdan olingan boshqa daromadlar
III.Moliyaviy faoliyatdan olingan daromadlar
IV.Favquloddagi foyda

MHXS asosida tushum bu korxonaning odatiy faoliyati davomida yuzaga keladi va bular:
■ Sotishdan tushgan tushum;
■ Xizmatlar uchun rag‘batlantirishlar;
■ Foizlar;
■ Dividendlar;
■ Royalti;
■ Ijara daromadlari. 
Аsosiy bo‘lmagan tushumlar, ya’ni naflar tushumlar tavsifiga (aniqlanishiga) javob beradigan va u korxo-

naning odatdagi faoliyati natijasida yuzaga kelishi yoki yuzaga kelmasligi mumkin bo‘lgan boshqa moddalardir. 
Bunday foyda iqtisodiy nafning oshishiga olib keladi va ushbu xususiyati bilan tushumdan farq qilmaydi. Shu 
bois, ular konsepsiyaning alohida elementi sifatida qaralmaydi. Bularga:

1. Oborotdan tashqari aktivlarni tasarruf qilishdan olingan foyda;
2. Sotishga qobiliyatli qimmatli qog‘ozlarni qayta baholashdan olingan naflar;
3. Uzoq muddatli aktivlarning balans qiymatining oshishi natijasida yuzaga kelgan foyda;
4. Valyuta kursi farqi;
5. Kreditorlik qarzlarini hisobdan chiqarishdan olingan naflar;
6. Qaytarilmaydigan moliyaviy yordamlar;
7. Olingan penya, jarima va neustoykalar,
8. Hisobot davrida aniqlangan o‘tgan davrlar daromadlari;
9. Boshqa naflarni kiritish mumkin.
O‘zbekistonda “Moliyaviy hisobotning konseptual asoslari”da daromadlarning tarkibi to‘g‘ri tasniflangan va 

u xalqaro standartlar talablariga muvofiq keladi. Lekin, standartda boshqa daromadlar tarkibi to‘liq shakllan-
tirilmagan. Bunda amalda bo‘lib turgan “Xarajatlar tarkibi to‘g‘risida"gi Nizom daromadlarni tansifi ayrim jihat-
lari bo‘yicha xalqaro standartlarga muvofiq kelmaydi. Mazkur Nizomga muvofiq xo‘jalik yurituvchi subyektlar 
tomonidan ularning xo‘jalik faoliyatini amalga oshirishi natijasida olinadigan daromadlari hisobotga quyidagi 
asosiy bo‘limlar bo‘yicha kiritiladi:

1) Sotishdan olingan sof tushum;
2) Asosiy faoliyatdan olingan boshqa daromadlar (operatsiya daromadlari);
3) Moliyaviy faoliyatdan olingan daromadlar;
4) Favqulodda daromadlar.
Buni tahlil qiladigan bo‘lsak, sotishdan olingan sof tushum asosiy faoliyatdan olingan asosiy daromadlarga 

kiradi”. “Asosiy faoliyatdan olingan boshqa daromadlar” deb nomlanishi mazmunan to‘g‘ri emas. Uni “Moliyaviy 
hisobotni tayyorlash va taqdim etish uchun konseptual asoslar” standartida nomlanganidek, “Asosiy bo‘lmagan 
faoliyatidan olingan daromadlar” yoki “boshqa daromadlar” deb nomlash maqsadga muvofiq hisoblanadi. Moli-
yaviy faoliyatdan olingan daromadlarning ayrim moddalari, jumladan, moliyaviy ijara, royalti, dividendlar va 
foizlar asosiy tushumlar tarkibiga kiritilishi kerak bo‘ladi. Valyuta kursi farqlari korxona tomonidan yuritiladigan 
moliyaviy faoliyat siyosatiga bog‘liq emas. Shu sababli, bu daromad boshqa daromadlar tarkibida aks ettirilishi 
maqsadga muvofiq deb hisoblaymiz3.

15-sonli MHXS standarti 2018-yilning 1-yanvaridan boshlab kuchga kiradi. Va u o‘z navbatida amaliyotga 
qo‘llanilishi uchun retrospektiv qo‘llanilish metodini talab etadi. Bu haqida Kengash standart talablari taqdim 
etilgan barcha davrlarga nisbatan qo‘llaniladigan to‘liq retrospektiv dastur yoki o‘zgartirilgan (modifikatsiya-
langan) retrospektiv dasturdan foydalanishga ruxsat beradi. Shu o‘rinda, tugallangan shartnomalarga nisbatan 
bu standart qo‘llanilmasligi kerak va o‘z navbatida tugallangan shartnoma bu tashkilot dastlabki ariza berish 
sanasidan oldin barcha aniqlangan tovar va xizmatlarni topshirgan shartnomadir. Shu sababli, korxonalar dast-
labki qo‘llash sanasidan oldin o‘z majburiyatlarini bajargan shartnomalariga nisbatan 15-son MHXS ni qo‘lla-
masligi kerak, hatto to‘lov hali olinmagan yoki bu to‘lov o‘zgaruvchan bo‘lsa ham. Standartni to‘liq retrospektiv 
tarzda qo‘llashni tanlagan tashkilotlar 8-son BHXS “Hisob siyosati, hisob baholardagi o‘zgarishlar va xatolar” ga 
muvofiq, moliyaviy hisobotda taqdim etilgan har bir davr uchun 15-son MHXS ni qo‘llashlari kerak4. Standartni 
to‘liq retrospektiv tarzda qo‘llashda korxonalar 15-MHXS ni xuddi moliyaviy hisobotlarda taqdim etilgan mijozlar 
bilan tuzilgan barcha shartnomalar boshlanganidan boshlab qo‘llashlari kerak.

3 Tadqiqotlar asosida muallif ishlanmasi
4 8-son BHXS “Hisob siyosati, hisob baholardagi o‘zgarishlar va xatolar” 19-27-bandlar.

Agar korxona o‘zgartirilgan (modifikatsiyalangan) retrospektiv yondashuvdan foydalanishni tanlasa, u 
standartni faqat moliyaviy hisobotlarda taqdim etilgan eng so‘nggi davrga (ya’ni, dastlabki qo‘llash sanasini o‘z 
ichiga olgan davr) retrospektiv tarzda qo‘llashi kerak. Buning uchun korxona 15-MHXS ni dastlab qo‘llashning 
yig‘indisi samarasini birinchi qo‘llash sanasida taqsimlanmagan foyda balansiga (yoki kapitalning boshqa kom-
ponentiga) tuzatish sifatida tan olishi kerak. Ushbu o‘tish usuliga ko‘ra, tashkilot dastlabki qo‘llash sanasida 
tugallanmagan shartnomalarga 15-MHXS ni qo‘llashi kerak (masalan, IASBning kechiktirish to‘g‘risidagi tuza-
tishiga muvofiq, yillik yakuni 31-dekabrda bo‘lgan korxona uchun 2018-yil 1-yanvar). Shunday qilib, tashkilot 
dastlabki qo‘llash sanasida bajarilmagan shartnomalarni xuddi shunday shartnomalarga 15-MHXS ni har doim 
qo‘llagandek hisobga olishi kerak. Ushbu usulga ko‘ra, tashkilot:

● 11 va 18-BHXS (IAS) va tegishli talqinlarga muvofiq qiyosiy davrlarni taqdim etish; 
● standart kuchga kirgan kundan boshlab yangi va amaldagi shartnomalarga 15-MHXS ni qo‘llash; 
● korxona o‘z majburiyatlarini hali qondirmagan amaldagi shartnomalar bo‘yicha kuchga kirgan sanadagi 

taqsimlanmagan foyda qoldig‘iga jamlangan tuzatishlarni tan olish; 15-MHXS ni qo‘llash natijasida moli-
yaviy hisobotning har bir moddasi o‘zgargan summani va o‘zgarishlar sabablarini tushuntirishni oshkor 
qilish. 

Bundan tashqari, o‘zgartirilgan retrospektiv yondashuv, asosan, korxonadan barcha moliyaviy hisobotlarni 
oshkor qilish talablariga muvofiqligini ta’minlash uchun standart qabul qilingan yilda ikki tomonlama buxgalteriya 
hisobini yuritishni talab qiladi, chunki ular xuddi o‘sha paytda amalda bo‘lgan talablarga muvofiq tayyorlangan. 
Tanlangan qo‘llash usulidan qat’i nazar, ko‘pgina tashkilotlar standartni oldingi davrlarda tuzilgan shartnoma-
larga qo‘llashlari kerak bo‘ladi. Retrospektiv yondashuvni to‘liq qo‘llashda shartnomalar soni ko‘proq bo‘ladi. 
Biroq, o‘zgartirilgan retrospektiv yondashuvga ko‘ra, korxonalar shartnoma qachon tuzilganidan qat’i nazar, 
dastlabki qo‘llash sanasida mavjud bo‘lgan barcha shartnomalarga 15-MXHS ni qo‘llashlari kerak.

X U L O S A  V A  T A K L I F L A R
Xaridorlar bilan shartnomalar bo‘yicha tushumni tan olish Standartini amaliyotga tatbiq etilishining nazariy 

asosini chuqur o‘rganish davomida quyidagi xulosalarga kelish mumkin:
■ Xarajatlar tarkibi to‘g‘risidagi Nizom bugungi kunda talabga javob bermasligi asoslandi, undagi ko‘rsat-

kichlarning nomlanishini konseptual qoidalarga muvofiq emasligi ta’kidlab o‘tildi.
■ Standart kuchga kirish arafasida Kengash tomonidan tugallangan shartnomaga to‘liq tasnif berib o‘tildi, 

va bunday shartnomalarga 15-MHXS qo‘llanilmasligi belgilandi.
■ Kengash tomonidan Standartni qo‘llash natijasida tashkilotning hisob siyosatiga kiritilishi kerak bo‘lgan 

o‘zgartirishlar to‘liq yoritib berdi.
■ Standartni qo‘llashga o‘tish yondashuvi sifatida to‘liq retrospektiv va modifikatsiyalangan retrospektiv 

metodlarning o‘ziga xos xususiyat va talablari hamda ular olib kelishi mumkin bo‘lgan o‘zgarish va 
baholashlar aniqlandi. 

